
Kaveri Stotram

కావేరీస్తోత్రమ్

శ్రీః  ।
శ్రీవేఙ్కటేశాయ  నమః ।
సహ్యాచలసముద్భూతే! సజ్జనసమూహసంసేవ్యమానే !
సుశిష్యసమాజ సమావృతకుమ్భసమ్భవసకలసరిత్సలిల
సమ్పూరితకలశముఖాత్సమీర- సహాయేన రసాయాం సంసరమాణే!

సన్తతవీచీసమూహసఞ్చాలిత పరిసరే ! రథగతిరివ ప్రవాహ
వేగగమ్యమానే ఘృతఘనీభూతఫేనపఙ్క్తిపరివృతే !అమ్భోధి
నిలయమకరమత్స్యకచ్ఛపాది జలజన్తుసమూహావృతే!
యువతిమనః సమానాగాధే! మహాపురుషనిభగామ్భీర్య
ధురన్ధరహృదఛటాశ్రీయమాణేఙ్గులాపుఞ్జకుసుమసిన్ధూర     -
కషాయ-కుఙ్కుమ-కింశుకసమ్భ్రాజమానపుణ్యసలిలసమూహే!

సన్ధ్యారాగ -సమానపూరసమ్పూర్ణే !
ప్రవాహవేగగమనాగమనప్రదక్షిణేన   చక్ర భ్రమసమ
భజనశీలభఙ్గ్యాకథననరూపకలకలాలాప
వ్రజసమాజే  సదా సర్వేశ్వరధ్యానపరాయణ
మునిబృన్దనిషేణ్యమాణపులినవీథికామహోన్నతే ,
హేమావతీ-కపిలా-సుజ్యోతికా-కనకా-భవానీ-మణిముక్తా-ఆమ్రవతీభిః
పుణ్యసరిద్భిః ఆలోకైర్మౌక్తికపడ్క్తిభిరివావేక్ష్యమాణాభిః    పూజ్యమానే !

నారీకేల-జమ్బీర-రసాల-నారఙ్గ -పనస-ఆమలక-తిన్త్రిణీ -మధుక-
కదలీ-క్రముకవనసమూహైః  , కల్పవీథికాసమానైః ,
కూశ్మాణ్డ -పటోలికా- రక్తమూల-ఉర్వారుక-కారవల్యాది
విచిత్ర నానా లతాభిః కల్పవల్లీభిరివ  ఫలితాభిః,
ఇక్షుసమూహాక్రాన్తోద్యమానసమూహైః  , నన్దనవనసమానైః  ,
సారస-హంస-చక్రవాక -పిక-జలకుక్కుటాది
మఞ్జునినదపక్షిగణసఙ్కులైః  , సర్పగతిభిరివ రోచమానాభిః,
వ్యామే వ్యోమే కుల్యాభిః,అనవచ్ఛిన్న విచిత్రశలిచతురస్రాలి 

సంరవైః ,మేరుమరకతశ్యామాభిరివ శ్యామాయమానైః , పదే పదే
హరిహరమన్దిరాశ్రయబ్రహ్మవాదిభిః    యతివరైః  వ్యాససమానైః ,క్రోశే
క్రోశే  అగ్రహారవీథిషు  స్థితైః   బ్రాహ్మణైః  , వేదశాస్త్రపారగైః  ,
వసిష్ఠోపమానైః  ,పుత్రపౌత్రాది   భాగ్యపరివృతైః
లలానారత్నైః , లక్ష్మ్యాతులితైః , శ్రీరఙ్గపఞ్చనదాది 
పుణ్యక్షేత్రైః ,అమరావతీసమానసజ్జనసమూహాశ్రయత్రిశిరపురాది  
చిత్రనగరైః  ,కాశ్మీరదేశసమానచోలదేశాన్తదేశైః ,
అన్యైః  విచిత్రైశ్చ  ప్రదీప్యమాన - వరయుగ్మతటే
పులినోత్పన్నకుశ-కాశ-వేణు-వేత్ర -ఇక్షు విచిత్ర కృష్ణ -
శకునవంశకుఞ్జేషు  ఉషితైః , గజవరాహశార్దూల  సారఙ్గాదిభిః
నగోపమానైః , క్షీరాబ్ధిరివ  సమూలాలోడ్యమానే సహ్యమలక పాక
పయోధిమధ్యే భూమ్యాస్తటలగ్నమౌక్తికపడ్క్త్తిరివ  రాజమానే,
విష్ణుమాయేవ  సకలసురాసురేఖ బుధ్యమానపరిమితశక్తికే,
పదమవేక్షణేన శ్రియం ,వాణీవ విద్యా,గౌరివ సామ్రాజ్యం
చ భజన్తీ పునఃపునః దాతుముల్లాసవతికే  శ్రీవల్లభప్రియే   ,

గన్ధర్వాది  యక్ష-సిద్ధ -సాధ్య -కిన్నర-కిమ్పురుషే
విద్యాధరోఽప్సరోభిః గీయమానకల్యానగుణగణనిలయే,తౌలికే మాసి
గఙ్గాది  సర్వతీర్థైః , బ్రహ్మవిష్ణురుద్రాది    దేవగణైః ,అర్యమాది
పితృగణైః , సనకాదిభిస్సిద్ధగణైః  , భరద్వాజాది ఋషిగణైః ,
ప్రహ్లాదసురగణైః   , సర్వజనైశ్చావగాహమానే  త్రిలోకపావనీ  కావేరీ
భువి విజయసే! విజయసే! సుదూరం పాపానాం కలుషనిచయా ॥
ఇతి కావేరీస్తోత్రం  సమ్పూర్ణమ్  ।

